
Referencia: 2024/14273J

Procedemento: Expedientes de aprobación e modificación de ordenanzas fiscais

INTERVENCIÓN (5924) 

INFORME
Intervención Xeral

Ref. exp.: 2024/14273J

Asunto: Informe da Intervención Xeral. Aprobación de ordenanza fiscal

Mónica Legaspi Díaz, interventora xeral da Deputación Provincial de Ourense, en virtude 

das atribucións de control establecidas no artigo 213 do Real Decreto Lexislativo 2/2004, 

do 5 de marzo, polo que se aproba o Texto refundido da Lei reguladora das Facendas 

Locais (TRLRFL en diante), desenvolvidas polo Real Decreto 424/2017, do 28 de abril, 

polo que se regula o réxime xurídico do control interno nas entidades do Sector Público 

Local (RD 424/2017 en diante), e en atención ás facultades recollidas no artigo 4.1 do 

Real Decreto 128/2018, do 16 de marzo, polo que se regula o réxime xurídico dos 

funcionarios de Administración Local con habilitación de carácter nacional, emite o 

seguinte:

INFORME DE CONTROL PERMANENTE

Antecedentes

Primeiro. O 11.10.2024 recíbese nesta Intervención Xeral o encargo núm. 121455, 

realizado polo director da Área de Medio Ambiente, de emisión dun informe en relación 

co expediente de aprobación da Ordenanza fiscal reguladora da taxa pola prestación do 

servizo intermunicipal delegado de recollida, transporte e tratamento, de residuos de 

competencia local, correspondente ao expediente administrativo núm. 2024/14273J.

Segundo. O expediente administrativo de referencia foi incoado o 10.10.2024 mediante 

providencia do deputado delegado de Medio Ambiente e Enerxía, obrando no dito 

expediente, entre outros documentos, o texto da ordenanza fiscal de referencia, así como 

o preceptivo informe técnico-económico.

Fundamentos xurídicos

1. Da natureza do informe de Intervención

O presente informe emítese no marco do control financeiro permanente da entidade, de 

conformidade co disposto no artigo 29 do RD 424/2017, así como para dar cumprimento 

á previsión do artigo 11 da Lei Orgánica 2/2012, do 27 de abril, de estabilidade 

orzamentaria e sustentabilidade financeira (LOEOSF en diante).

2. Da normativa aplicable

Resulta de aplicación no presente caso, especificamente, o TRLRFL, así como a LOEOSF.

3. Do procedemento de aprobación da ordenanza fiscal e da avaliación do 

cumprimento do principio de estabilidade orzamentaria

O procedemento de elaboración e aprobación das ordenanzas fiscais encóntrase regulado 

no artigo 17 do TRLRFL, o cal require de:

- aprobación provisional polo Pleno da entidade;

- exposición pública durante 30 días hábiles, previa publicación no BOP e nun dos 

diarios de maior difusión da provincia;

- resolución de reclamacións, de ser o caso;

- aprobación definitiva polo Pleno da entidade (no caso de non se presentar 

reclamacións durante o período de exposición pública, o acordo entenderase 

definitivamente adoptado, sen necesidade dun novo acordo plenario);

- e publicación no BOP do acordo de aprobación definitiva e do texto íntegro da 

ordenanza.

Así mesmo, de conformidade co artigo 25 do TRLRFL, o acordo de establecemento dunha 

taxa por parte da entidade require da emisión do preceptivo informe técnico-económico 

no que se poña de manifesto o valor de mercado ou a previsible cobertura do custo do 

servizo, o cal deberá ser incorporado ao expediente antes da adopción polo Pleno do 

acordo correspondente.

En relación coa avaliación do cumprimento do principio de estabilidade, toda vez que o 

informe técnico-económico obrante no expediente determina a equivalencia entre o custo 

do servizo e os ingresos previstos, cabe concluír que a imposición da taxa de referencia 

non porá en risco o cumprimento por parte desta entidade do principio de estabilidade 

orzamentaria.

O que se informa para o seu coñecemento e para os efectos oportunos.

Ourense, na data da sinatura electrónica

A interventora xeral

Mónica Legaspi Díaz

